ՏԵՂԵԿԱՆՔ
«ՀԱՐԿԱՅԻՆ ՀԱՐՑԵՐՈՎ ՓՈԽԱԴԱՐՁ ՎԱՐՉԱԿԱՆ ԱՋԱԿՑՈՒԹՅԱՆ ՄԱՍԻՆ» (2010 ԹՎԱԿԱՆԻ ԱՐՁԱՆԱԳՐՈՒԹՅԱՄԲ ՓՈՓՈԽՎԱԾ) ԿՈՆՎԵՆՑԻԱՅԻ ՎԱՎԵՐԱՑՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵԱԲԵՐՅԱԼ

«Հարկային հարցերով փոխադարձ վարչական աջակցության մասին» (2010 թվականի արձանագրությամբ փոփոխված) կոնվենցիան (այսուհետ՝ Կոնվենցիա) ստորագրվել է 1988 թվականի հունվարի 25-ին Ստրասբուրգում:
Կոնվենցիան համատեղ մշակվել է Տնտեսական համագործակցության զարգացման կազմակերպության (ՏՀԶԿ) և Եվրոպայի Խորհրդի (ԵԽ) կողմից 1988 թվականին և լրամշակվել է համապատասխան Արձանագրության տեսքով 2010 թվականին: Կոնվենցիան իր տեսակով հանդիսանում է  եզակի բազմակողմ գործիք, որը հնարավոր է դարձնում հարկային համագործակցության բոլոր ձևաչափերը հարկումից խուսափելը կանխելու և հարկեր չվճարելու դեմ պայքարն էլ ավելի արդյունավետ դարձնելու համար:    
Կոնվենցիայի հիմնական նպատակն է՝ ստեղծել միջազգային համագործակցության համար բարենպաստ պայմաններ երկրների հարկային օրենսդրությունների կատարելագործման համար` միևնույն ժամանակ պաշտպանելով հարկ վճարողների հիմնական իրավունքները: Կոնվենցիան իր մեջ ներառում է հարկային համագործակցության գրեթե բոլոր ձևերը՝ հարկային պարտավորությունների գնահատում, հավաքագրում, հարկերից խուսափելու և հարկեր չվճարելու դեմ պայքարի մեխանիզմների մշակում, տեղեկությունների փոխանակում և այլն:
Կոնվենցիայով ստորագրող կողմ հանդիսացող պետությունները պարտավորվում են միմյանց տրամադրել հարկային հարցերով վարչական աջակցություն: Նշված աջակցությունը իրականացվում է տեղեկությունների փոխանակումը, աջակցությունը բռնագանձման գործընթացներում և փաստաթղթերի հանձնումը:
Կոնվենցիայի վավերացումը հնարավորություն կտա Կոնվենցիայի կողմ հանդիսացող պետությունների հետ հարկային հարցերով փոխգործակցության միջոցով նվազեցնել հարկեր վճարելուց խուսափելու կամ հարկերը թաքցնելու դեպքերը, ինչպես նախ բացահայտել նախկինում թույլ տրված նմանատիպ խախտումները:
Հաշվի առնելով վերոգրյալը՝ Կոնվենցիայի վավերացումը համարում ենք նպատակահարմար:

